
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N - Ա

«ՍԱՐԱՆԻՍՏ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ ԻՐԱԿԱՆԱՑՎՈՂ ԳՈՐԾԱՐԱՐ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ԵՎ ԳՈՐԾԱՐԱՐ ԾՐԱԳՐԻ ՇՐՋԱՆԱԿՆԵՐՈՒՄ  ՍՏԵՂԾԱԾ ՆՈՐ ԱՇԽԱՏԱՏԵՂԵՐԻ ՄԱՍՈՎ ՀԱՇՎԱՐԿՎԱԾ ԼՐԱՑՈՒՑԻՉ ԱՇԽԱՏԱՎԱՐՁԻ ԵՎ ԴՐԱՆ ՀԱՎԱՍԱՐԵՑՎԱԾ ՎՃԱՐՈՒՄՆԵՐԻ ԳՈՒՄԱՐՆԵՐԸ ՇԱՀՈՒԹԱՀԱՐԿԻ ԳՈՒՄԱՐՆԵՐԻՑ ՆՎԱԶԵՑՆԵԼՈՒ ՄԱՍԻՆ
Հիմք ընդունելով «Շահութահարկի մասին» Հայաստանի Հանրապետության օրենքի 39.3-րդ հոդվածը և ղեկավարվելով Հայաս​տանի Հանրա​պետության կառավարության 2013 թվականի մարտի 7-ի N 346-Ն որոշման պահանջներով` Հայաստանի Հանրապետության կառավարությունը որոշում է.
1. Հավանություն տալ «Սարանիստ» սահմանափակ պատասխանատվությամբ ընկերության (այսուհետ` Ընկերություն)  կողմից իրականացվող գործարար ծրագրին:

2. Գործարար ծրագիր իրականացնող Ընկերության կողմից վճարվելիք շահութահարկի գումարները ծրագրի մեկնարկման ու դրան հաջորդող երկու հաշվետու տարիների ընթացքում նվազեցնել գործարար ծրագրի շրջանակներում ստեղծված նոր աշխատատեղերի մասով համապատասխան տարվա ընթացքում հաշվարկված լրացուցիչ աշխատավարձի և դրան հավասարեցված վճարումների 100 տոկոսի չափով, բայց ոչ ավելի, քան համապատասխան հաշվետու տարվա համար հաշվարկված փաստացի շահութահարկի գումարի 30 տոկոսը:

3. Ընկերության կողմից իրականացվող գործարար ծրագրի մեկնարկ համարել 2014 թվականի հունիսի 20-ը:

4. Հայաստանի Հանրապետության էկոնոմիկայի նախարարին` ապահովել ընկերության հետ Հայաս​տանի Հանրա​պետության կառավարության 2013 թվականի մարտի 7-ի N 346-Ն որոշման 1-ին կետի 2-րդ ենթակետով հաստատված` համապատասխան պայմանագրի կնքումը:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՎԱՐՉԱՊԵՏ







ՀՈՎԻԿ ԱԲՐԱՀԱՄՅԱՆ

ՀԻՄՆԱՎՈՐՈՒՄ

«ՍԱՐԱՆԻՍՏ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ ԻՐԱԿԱՆԱՑՎՈՂ ԳՈՐԾԱՐԱՐ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ԵՎ ԳՈՐԾԱՐԱՐ ԾՐԱԳՐԻ ՇՐՋԱՆԱԿՆԵՐՈՒՄ  ՍՏԵՂԾԱԾ ՆՈՐ ԱՇԽԱՏԱՏԵՂԵՐԻ ՄԱՍՈՎ ՀԱՇՎԱՐԿՎԱԾ ԼՐԱՑՈՒՑԻՉ ԱՇԽԱՏԱՎԱՐՁԻ ԵՎ ԴՐԱՆ ՀԱՎԱՍԱՐԵՑՎԱԾ ՎՃԱՐՈՒՄՆԵՐԻ ԳՈՒՄԱՐՆԵՐԸ ՇԱՀՈՒԹԱՀԱՐԿԻ ԳՈՒՄԱՐՆԵՐԻՑ ՆՎԱԶԵՑՆԵԼՈՒ ՄԱՍԻՆ
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. Անհրաժեշտությունը
Սույն որոշման նախագծի ընդունումը պայմանավորված է գործարար ծրագրի շրջանակներում «Սարանիստ» ՍՊԸ-ի կողմից ստեղծած նոր աշխատատեղերի մասով լրացուցիչ աշխատավարձի և դրան հավասարեցված վճարումների գումարները շահութահարկի գումարներից նվազեցնելու անհրաժեշտությամբ` «Շահութահարկի մասին» Հայաստանի Հանրապետության օրենքի 39.3-րդ հոդվածի 2-րդ մասի և Հայաստանի Հանրապետության կառավարության 2013 թվականի մարտի 7-ի N 346-Ն որոշման պահանջներին համապատասխան:

2. Ընթացիկ իրավիճակը և խնդիրները

Ծրագրի շրջանակներում Սարանիստ ընկերությունն իրականացնում է իր արտադրական հզորությունների հերթական ընդլայնումը ` միտված բավարարելու շուկայի մեծացող պահանջարկը, թե քանակական և թե որակական առումներով:

Ծրագրում ընկերության կողմից ներկայացված աշխատատեղերը 610-ն են, իսկ ներկա պահին դրանք կազմում են 627: Անհրաժեշտ է նշել, որ աշխատողների դրական տարբերությունը որոշելու համար հիմք է ընդունվելու ծրագրի մեկնարկին նախորդող ամսվա համար Հայաստանի Հանրապետության օրենսդրությամբ սահմանված կարգով ներկայացված հաշվետվությամբ նշված աշխատողների թիվը:

 Նոր արտադրամասի կառուցմամբ նախատեսվում է ընկերության արտադրական հզորություններն ավելացնել շուրջ 25%-ով ստեղծելով լրացուցիչ մոտ 100 նոր աշխատատեղ: Ծրագրի իրատեսականությունը տեխնիկական և շուկայական առումներով վերլուծվել, քննարկվել և հաստատվել է արտադրության և իրացման ավելի քան 20 տարիների փորձի, հիմնավորապես մշակված կանխատեսումների, ինչպես նաև նախկինում իրականացված նմանատիպ ծրագրերի հաջողությունների արդյունքում: Ծրագիրը, լինելով արդիական, միաժամանակ հեռանկարային է ապակե տարաների անընդհատ մեծացող պահանջարկի շնորհիվ: 

Ապակե տարաների արտադրությունը իր մուլտիպլիկացիոն ազդեցությամբ կարևոր նշանակություն ունի ինչպես գյուղատնտեսության ոլորտի` պահածոյագործության, կոնյակագոծության ու գինեգործության, այնպես էլ տնտեսության այլ ճյուղերի զարգացման գործում: 

Ընկերության նոր գործարանում տեղադրվում է ապակե տարաների արտադրության ժամանակակից 2 հոսքագիծ և վառարան, որոնք նախագծվել են հաշվի առնելով առկա առաջատար տեխնոլոգիաները և նորարարությունները: 

Էական ուշադրություն է դարձվելու ամենաբարձր որակական հատկանիշներ պահանջող արտադրատեսակների թողարկմանը, զարգացնելու շուկան և խթանելու ներմուծման փոխարինումը:

Նախատեսվում է շինարարական և արտադրամասի մոնտաժման աշխատանքներն ավարտել 2014 թ. մայիս ամսին, իսկ հունիսին արդեն գործարկել արտադրամասը: Մինչ գործարկումը նախատեսվում է մայիս ամսից ընդունել նոր աշխատողենր արտադրության այս առանձնահատուկ ոլորտում աշխատանքային փորձ ձեռք բերելու նպատակով: 

Ծրագրի այս հիմնական փուլի ավարտից հետո վերակառուցվելու է ներկայումս գործող վառարաններից մեկը` ներդնելով տեխնիկապես առավել զարգացած և արդյունավետ աշխատող վառարան: Ծրագրվում է այն իրականացնել 2015թ. առաջին կիսամյակի ընթացքում:

Ծրագրի ֆինանսավորումը իրականացվում է Սարանիստ ՍՊԸ-ի կողմից, օգտագործելով սեփական և Վերակառուման և Զարգացման Եվրոպական Բանկի կողմից տրամադրված վարկային միջոցները: Բանկը վարկը տրամադրել է տարեկան 5 տոկոս դրույքաչափով` հաշվի առնելով ընկերության տարիների փորձը և ընկերության հանդեպ ձեռք բերած վստահությունը:

Վերոնշյալ գործունեության կազմակերպման համար ակնկալվում է նոր ստեղծված աշխատատեղերի մասով լրացուցիչ աշխատավարձի և դրան հավասարեցված վճարումների գումարներ շահութահարկի գումարներից նվազեցում:

3. Տվյալ բնագավառում իրականացվող քաղաքականությունը

Ներդրումների ներգրավում, արտադրական հզորությունների ընդլայնում և նոր որակյալ աշխատատեղերի ստեղծում:

4. Կարգավորման նպատակը և բնույթը

«Շահութահարկի մասին» Հայաստանի Հանրապետության օրենքի 39.3-րդ հոդվածի 2-րդ մասի և Հայաստանի Հանրապետության կառավարության 2013 թվականի մարտի 7-ի N 346-Ն որոշման պահանջներին համապատասխան` նոր ստեղծված աշխատատեղերի մասով լրացուցիչ աշխատավարձի և դրան հավասարեցված վճարումների գումարները շահութահարկի գումարներից նվազեցում:

5. Նախագծի մշակման գործընթացում ներգրավված ինստիտուտները և անձիք

ՀՀ էկոնոմիկայի նախարարություն, ՀՀ ֆինանսների նախարարություն, ՀՀ ԿԱ պետական եկամուտների կոմիտե:

6. Ակնկալվող արդյունքը

Ծրագրի իրականացման արդյունքում ակնկալվում է, ընկերության արտադրական հզորություններն ավելացնել շուրջ 25%-ով, ստեղծել լրացուցիչ առնվազն 100 նոր աշխատատեղ, որի համար իրականացվելու է մոտ 3.5 մլրդ դրամի ներդրում:

7. Այլ տեղեկություններ (եթե այդպիսիք առկա են

	ՏԵՂԵԿԱՆՔ
ՀՀ կառավարության 2013 թվականի  մարտի 7-ի N 346-Ն որոշման պահանջներին համաձայն ծրագրի գնահատականները և ՀՀ էկոնոմիկայի նախարարության կողմից ամփոփված միջին արդյունք

	«Սարանիստ» ՍՊԸ

	Գնահատման չափորոշիչներ
	ՀՀ էկոնոմիկայի նախարարություն
	ՀՀ ԿԱ պետական եկամուտների կոմիտե
	ՀՀ ֆինանսների նախարարություն
	Ամփոփված արդյունք

	Իրատեսականություն և հեռանկարայնություն (5)
	4
	1
	3
	2.7

	Ռիսկայնության աստիճան (5)
	4
	1
	3
	2.3

	Տնտեսության վրա մուլտիպլիկատիվ ազդեցություն (4)
	3
	2
	2
	2.7

	Զբաղվածության ընդլայնում (7)
	6
	2
	4
	3.7

	Նորարարություն և մրցակցային առավելություն (4)
	3
	1
	2
	2.3

	Արտահանման խթանում, ներմուծման փոխարինում և (կամ) ենթակառուցվածքների զարգացում (8)
	6
	2
	5
	4.0

	Պատշաճ մարքեթինգային քաղաքականություն և (կամ) ապրանքի կամ ծառայության պահանջարկի առկայություն (6)
	5
	2
	3
	3.3

	Համաֆինանսավորման առկայություն (սեփականատիրոջ մասնակցությունը նախագծին` 50 և ավելի տոկոսով) (5)
	4
	2
	3
	3.3

	Աշխատանքի արտադրողականություն (3)
	3
	1
	1
	1.7

	Կորպորատիվ կառավարման կանոնագրքի սկզբունքների կիրառում (կորպորատիվ կառավարման տարեկան հայտարարագրի առկայություն) (3)
	0
	0
	1
	0.3

	Ընդհամենը
	38
	14
	27
	26.3


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ԷԿՈՆՈՄԻԿԱՅԻ ՆԱԽԱՐԱՐ






        ԿԱՐԵՆ ՃՇՄԱՐԻՏՅԱՆ













